
Gurugangashtakam

ಗುರುಗಂಗಾಷ್ಟಕಮ್

ಶ್ರೀಗಣೇಶಾಯ  ನಮಃ ।
ಮಾತರ್ನಂದಿಕತೀರ್ಥಸುಂದರಭವೇ ಶೈವೈರುಪಾಸ್ಯೇ  ಶಿವೇ

ನಿಃಶೇಷಾಘನಿವಾರಿಣಿ ತ್ವಮುದಿರೇ  ಸೌಂದರ್ಯರತ್ನಾಕರೇ  ।
ದೇವಾನೀಕಸುಸೇವಿತೇ ಸುಖಕರೇ ಸಂಸಾರತಾಪಾಪಹೇ

ದೀನಂ ಸುಜ್ಞಜನಾಲಿಸೇವಿತಪದೇ  ತ್ವಂ  ಮಾಂ ಪವಿತ್ರಂ  ಕುರು ॥ ೧॥
ರೋಗಾರ್ದಿತಂ ಸಂಸೃತಿತಾಪತಪ್ತಂ  ಷಟ್ಕರ್ಮಹೀನಂ  ತ್ವಘಸಂಪ್ಲುತಂ   ಮಾಮ್ ।
ನ ಚಾಪಗಾನ್ಯಾ ಭುವನೇ ತ್ವದನ್ಯಾ  ನಾಘಂ ಪ್ರಕರ್ತುಂ  ಜನನೀ ಚ ತಾಂ ಗತಮ್॥ ೨॥
ಜಗಜ್ಜನನಿ  ತ್ವದ್ಯಶೋ   ಭುವಿ ಮಹತ್ಸಮುದ್ಯತ್ಸದಾ  

ಜನಾವಲಿ-ಪವಿತ್ರತಾಂ  ಪ್ರಕುರುತೇಽತ್ರ  ಬಿಂದುಸ್ತವ  ।
ಇತಿ ಶ್ರವಣತೋ  ಮತಿರ್ಮಮ ತವಾಂಬುಸಂಸೇವನೇ

ಪವಿತ್ರಮಕರೋಷಿ  ಚೇಜ್ಜನನಿ  ತಾಂ ಕಥಂ ತೇ ಸುತೇ ॥ ೩॥
ತ್ವದಂಬುಸೇವನಾತ್ಸದಾ   ನಿರಾಕುಲಾ ಭವಿಂತ ತೇ

ಖಗಾ ಮೃಗಾಃ ಸುರರ್ಷಯೋ ನರೋತ್ತಮಾಃ  ಸುರಾಸುರಾಃ ।
ಸುಭಕ್ತಿಯುಕ್ತಚೇತಸಾ   ನರಸ್ತ್ವದಂಬುಸೇವನಂ 

ಕರೋತಿ ಯಃ ಸ ಯಾತಿ ಧಾಮ ವೈಷ್ಣವಂ  ಸುರಾರ್ಥಿತಮ್ ॥ ೪॥
ಅಸವೋ ಯದಿ ಯಾಂತಿ ತ್ವತ್ತಟೇ   ಸ ನರೋ ಧನ್ಯತಯಾ  ದಿವಂ ಪ್ರಯಾತಿ  ।
ಹರಿನಾಮ ಇವಾತ್ರ ತ್ವತ್ತಟಂ   ನ ವಿಮುಂಚಂತಿ ಕದಾಪಿ ಮಾನವಾಃ ॥ ೫॥
ತವ ತೀರನಿವಾಸವರ್ಜಿತಾ ನ ಜನಿರ್ಜಗತೀತಲೇ ಮತಾ ಸಾ ।
ನ ಯಥಾ ಹರಿನಾಮವರ್ಜಿತಾ ರಸನಾಯಾ ವಿಷವಲ್ಲರೀ  ಮತಾ ಸಾ ॥ ೬॥
ವಿರಜಾಗುರುಗಂಗೇ ಮೇ ಸಿತಾಸಿತೇ ಯತ್ರ ಸಂಗತೇ ತತ್ರ ।
ಯಃ ಪ್ಲಾವಯತಿ  ಶರೀರಂ ಸ ಯಾತಿ ಭಕ್ತ್ಯಾ  ಸುಮಾಣಿಕಂ ಧಾಮ ॥ ೭॥
ತ್ವದ್ದರ್ಶನಾತ್ತ್ವತ್ಸ್ಮರಣಾತ್ತವಾಂಬುಸಂಸೇವನಾನ್ಮಾಣಿಕಪಾದಸಂಭವೇ         ।
ಯತ್ಸೌಕೃತಂ  ತತ್ಕಥನೇ  ನ ಶಕ್ತ್ಯಾ  ಬ್ರಹ್ಮಾದಯಸ್ತತ್ರ    ಕಿಯಾನಹಂ ನರಃ ॥ ೮॥
ಗುರುಗಂಗಾಷ್ಟಕಮಿದಂ  ಪಠತಾಂ ಸರ್ವಸಿದ್ಧಿದಮ್  ।

ಪಠಿತವ್ಯಂ  ಸರ್ವಕಾಲೇ ಶಯನೇ ಚ ವಿಶೇಷತಃ ॥ ೯॥
ಇತಿ ಗುರುಗಂಗಾಷ್ಟಕಂ  ಸಂಪೂರ್ಣಮ್ ।

